
«Հայաստանի Հանրապետության Կառավարության 

և Իսրայելի Պետության Կառավարության միջև գյուղատնտեսության 

բնագավառում համագործակցության մասին» համաձայնագրի 

կնքման նպատակահարմարության մասին
«Հայաստանի Հանրապետության Կառավարության և Իսրայելի Պետության Կառավարության միջև գյուղատնտեսության բնագավառում համագործակցության մասին» համաձայնագրի կնքման շարժառիթներն են Հայաստանի Հանրապետության և Իսրայելի Պետության միջև գյուղատնտեսության բնագավառում տնտեսական և գիտատեխնիկական կապերի զարգացումը, շուկայական հարաբերությունների զարգացման համար բարենպաստ պայմանների ստեղծման անհրաժեշտությունը:

Երկկողմ համագործակցության ոլորտներն են հատկապես բուսաբուծությունն ու անասնաբուծությունը, կաթի արտադրությամբ զբաղվող ընկերությունների միջև համագործակցությունը, ոռոգման և խմելու ջրի կառավարման ու առաջադիմական տեխնոլոգիաների ներդրման փորձի փոխանակումը, գյուղատնտեսական տեխնիկայի բնագավառում փորձի փոխանակումը, ինչպես նաև երկու երկրների միջև գիտատեխնիկական և տեղեկատվական կապերի զարգացումը:  

Համագործակցության առումով կարևոր է նաև վերապատրաստման հնարավորությունը ագրարային կրթության բնագավառում ձեռնարկությունների և կազմակերպությունների մասնագետների և ղեկավարների համար: 

Հայաստանի Հանրապետության գյուղատնտեսության նախարարությունը նպատակահարմար է գտնում «Հայաստանի Հանրապետության Կառավարության և Իսրայելի Պետության Կառավարության միջև գյուղատնտեսության բնագավառում համագործակցության մասին» համաձայնագրի կնքումը:

